
Я ніколі не цікавілася творчасцю нашага беларускага паэта Рыгора Барадуліна. Нават больш, я не ведала, хто такі Барадулін. Але тут мне прапанавалі паўдзельнічаць у конкурсе. Я доўга збіралася з думкамі і сіламі, але ўсё-такі перамагла сваю ўласную ляноту і пачала рыхтавацца. І адна з першых цытат з твораў Барадуліна была: 
«У кожнай справе
Варта старацца.
Гультайства –
Таксама нялёгкая праца».
Сімвалічна. Ці не праўда?
У Вікіпедыі Барадуліна яшчэ называюць дзядзькам Рыгорам. Перачытаўшы ягоныя творы, асабліва ўжо з позняй творчасці, пачынаеш разумець, якi мудры і разумны быў гэты дзядуля. Як ён любіў сваю сям’ю, свой народ і сваю Радзіму. Ён вельмі любіў сваix чытачоў, свой дом, месца, дзе ён нарадзіўся. 
На фота, якое я выкарыстала ў сваім плакаце, Рыгор Барадулін знаходзiцца побач з домам сваіх бацькоў. І таму я выкарыстала менавіта цытату з верша «Трэба дома бываць часцей». Гэта вельмі актуальна цяпер. Усё часцей людзі забываюць пра сваіх продкаў, пра сваю малую радзіму, пра сваю мову. І хэштег #лепейдома ніхто не адмяняў. 
